MINUTI

KAMRA TAD-DEPUTATI

KUMITAT PERMANENTI DWAR L-AFFARIJIET SOĊJALI 

LAQGĦA NRU 21
It-Tlieta, 10 ta’ Marzu, 2009

Il-Kumitat Permanenti dwar l-Affarijiet Soċjali ltaqa' fil-Palazz, il-Belt Valletta, fit-7.30 p.m.

L-Onor Edwin Vassallo, President tal-Kumitat, ippresieda.

PREŻENTI:
L-Onor David Agius, l-Onor. Frederick Azzopardi u l-Onor. Michael Gonzi.
ASSENTI:
L-Onor. Justyne Caruana, l-Onor. Michael Farrugia, l-Onor. Stephen Spiteri u l-Onor. Anthony Zammit.

Is-Sur James Carabott, Research Analyst mal-Kumitat Permanenti dwar l-Affarijiet Soċjali fil-Kamra tad-Deputati attenda għal din il-laqgħa.

TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru. 20 li saret nhar it-Tlieta 3 ta’ Marzu 2009 ġew konfermati. 

AnaliŻi tas-sitwazzjoni u regolamentazzjoni tal-Ħwienet tal-LogĦob u l-effetti fuq il-komunitajiet tagĦna
L-Onor Edwin Vassallo, President tal-Kumitat stieden lis-Sur Joe Chetcuti, Head tal-Gamblers Anonymous, is-Sur John Zammit mill-Caritas Użura, s-Sur Godwin Warr, D.G. Licences Commerce Division, is-Sur Michael Cassar Assistent Kummissarju mill-Pulizija, s-Sur Nick Xuereb u s-Sur Michael Gonzi Chairman u Acting/CEO rispettivament tal-Lotteries and Gaming Authority, biex jagħtu preżentazzjoni fuq is-suġġett.
Wara kien hemm diskussjoni.

Fid-dawl tad-diskussjoni, l-Onor Edwin Vassallo, President tal-Kumitat dwar l-Affarijiet Soċjali, bi qbil mal-Membri preżenti rrakkomanda 10 proposti sabiex ir-rappreżentanti tal-Lotteries and Gaming Authority u l-Gvern jikkunsidrawhom bis-serjetà:

1. Fejn hemm ħwienet li m’għandhomx liċenzja maħruġa kif suppost, imma qed jużaw liċenzja oħra kummerċjali, dawn huma kkunsidrati li qed jagħmlu attivita’ kummerċjali f’postijiet illegali u għandhom jingħalqu sakemm ikun hemm leġislazzjoni dwarhom.
2. L-età ta’ min jidħol jilgħab f’dawn l-outlets għandha titla’ għal 25 sena ‘il fuq, kemm fejn hemm gambling machines kif ukoll amusement machines.  U sakemm ikun hemm spjegazzjoni eżatt tat-termini, l-amusement machines għandhom jitqiesu li huma gambling machines.
3. Jiġi limitat in-numru ta’ dawn l-outlets f’kull komunità u stipulata d-distanza ta’ kemm dawn għandhom ikunu l-bogħod minn skejjel, knejjes u ċentri ta’ tfal u żgħażagħ.  Irridu li t-tfal jitilgħu f’ambjent ħieles mid-dipendenza tal-logħob;

4. Trading Licences;

5. L-età ta’ min jakkumpanja persuna li tidħol f’dawn l-istabbilimenti għandha tkun wkoll ta’ aktar minn 25 sena ‘l fuq u għal ebda raġuni ma għandhom jitħallew tfal jidħlu f’dawn l-outlets.
6. Aktar programmi ta’ edukazzjoni u prevenzjoni, possibilment ukoll li jkunu ffinanzjati mill-qligħ ta’ din l-attività kummerċjali.  Bil-liġi għandu jkun mitlub - bħalma jiġri fil-każ tas-sigaretti - sabiex f’post prominenti fid-daħla tal-outlets ikun hemm il-kliem ‘Il-logħob Joqtlok’;

7. Moniteraġġ, sorveljanza u audit regolari mill-awtoritajiet konċernati, kemm fuq l-attività kif ukoll fuq ir-reklamar.
8. Ħinijiet tal-ftuħ.
9. Min hu responsabbli għall-każini tal-baned, tal-festi, politiċi etċ. - li huma taħt il-protezzjoni tal-pulizija - għandu jara li ma jkunx hemm l-ebda amusement jew gaming machine fil-bar tal-każin.
10. Restrizzjonijiet fil-ħinijiet u fil-postijiet tal-promotions li jsiru fuq it-TV.
Fid-9:30 pm il-Kumitat aġġorna għal data li għandha tiġi kkomunikata iktar tard.

